
Specijalista patološke anatomije; doktor medicinskih nauka; vanredni profesor na 

predmetu Patologija Medicinskog fakulteta Univerziteta u Tuzli; primarijus; VD 

Direktor JZU UKC Tuzla, šef Katedre za medicinsku dijagnostiku i molekularnu 

medicinu Medicinskog fakulteta Univerziteta u Tuzli, odgovorno lice na predmetu 

Patologija sa patofiziologijom Visoke zdravstvene škole pri Medicinskom fakultetu 

Univerziteta u Tuzli, povjerena nastava na predmetu Onkologija na Medicinskom 

fakultetu Univerziteta u Tuzli. 

 

Edukacija 
Rođen 01.10. 1962. godine u Tuzli, gdje je završio osnovnu školu i Gimnaziju. 

Medicinski fakultet u Tuzli upisuje 1981. godine, a pohađa ga, nakon odsluženja 

vojnog roka, od 1982. godine,. U toku studija član Predsjedništva studentske 

omladinske organizacije, a u jednom mandatu obavlja i dužnost studenta prodekana. 

Studij završava februara 1988. godine sa prosječnom ocjenom 8,5 i stiče naziv 

doktora medicine. U martu iste godine se zapošljava  se na Zavodu za patologiju 

Univerzitetskog kliničkog centra u Tuzli. Maja 1989. godine izabran za asistenta na 

Katedri za patološku anatomiju Medicinskog fakulteta Univerziteta u Tuzli. 

Specijalizaciju iz patološke anatomije započinje 1989. godine i dio specijalizantskog 

staža provodi tokom 1990. i 1991. godine na Institutu za patologiju Medicinskog 

fakulteta Univerziteta u Sarajevu. Od maja 1992. godine je načelnik Zavoda za 

patologiju Univerzitetskog kliničkog centra u Tuzli. Oktobra 1993. godine polaže 

specijalistički ispit i stiče zvanje specijaliste Patološke anatomije. U zvanje višeg 

asistenta na Katedri za patologiju Medicinskog fakulteta Univerziteta u Tuzli izabran 

decembra 1996. godine. Postdiplomski studij upisan 1991/92. školske godine, nakon 

ratom izazvanog prekida, pohađa do juna 1997. godine. Iste godine dobija stipendiju 

od Univerziteta u Utrehtu, Holandija, i radi tri mjeseca na Institutu za patologiju 

Univerzitetske bolnice Utreht. Predmet edukacije bila je imunohistohemija, 

enzimatska histohemija i in situ hibridizacija. Tokom 1996. i 1997. godine učestvovao 

u dva Seminara molekularne biologije u okviru Ljetnjeg univerziteta u Tuzli, kao i u 

Školi molekularne medicine na Institutu “Ruđer Bošković” u Zagrebu, Hrvatska. Od 

decembra 1997. godine do marta 1998. boravi u Roswell Park Cancer Institutu u 

Buffalo-u, New York, SAD, gdje je educiran u oblasti hematopatologije, posebno u 

dijagnostici limfoidnih neoplazmi i leukemija, kao i u dijagnostičkoj evaluaciji 

pacijenata nakon transplantacije koštane srži. U aprilu 1999. godine dodijeljeno mu je 

zvanje primarijus. Magistarski rad pod naslovom “Histopatološke karakteristike non 

Hodgkin limfoma u sjeveroistočnoj Bosni”  odbranio na Medicinskom fakultetu 

Univerziteta u Tuzli 25. oktobra 1999. godine, stekavši naučni stepen magistra 

medicinskih nauka. Oktobra 2001. godine dodijeljena mu je Tuzlanska plaketa sa 

zlatnim grbom kao članu grupe stvaralaca iz Univerzitetskog kliničkog centra u Tuzli. 

Doktorsku disertaciju pod naslovom "Uticaj Epstein-Barr virus infekcije na fenotipske 

i imunološke osobine Hodgkin-ove bolesti" odbranio na Medicinskom fakultetu 

Univerziteta u Tuzli, 19.11.2001. godine, stekavši naučni stepen doktora medicinskih 

nauka. Juna 2002. godine izabran u zvanje docenta na Katedri za patologiju 

Medicinskog fakulteta Univerziteta u Tuzli. Od maja 2003. godine direktor je 

Poliklinike za mikrobiologiju, patologiju, imunologiju i molekularnu medicinu JZU 

UKC Tuzla. Od jula 2005. godine je direktor Poliklinike za laboratorijsku 

dijagnostiku JZU UKC Tuzla. 2007. godine izabran za šefa Katedre za medicinsku 

dijagnostiku i molekularnu medicinu medicinskog fakulteta Univerziteta u Tuzli. 

Maja 2007. izabran u zvanje vanrednog profesora na predmetu patologija 

Medicinskog fakulteta Univerziteta u Tuzli. Oktobra 2007. dodijeljena mu je 

Tuzlanska lenta. Od novembra 2007. godine je Medicinski direktor JZU UKC Tuzla. 

Novembra 2008. izabran je za člana Senata JU Univerzitet u Tuzli. Januara 2009. 

godine imenovan je za VD Direktora JZU UKC Tuzla. Pored navedenih imao brojne 

kraće edukativne boravke u referentnim ustanovama iz oblasti patologije u Bosni i 

Hercegovini, Hrvatskoj, Sloveniji, Madžarskoj i Švajcarskoj. Jedan je od nosilaca 

projekta SCOPE 2000-2003 “Molekularno-biološke metode u mikrobiologiji i 

patologiji” i projekta SCOPE 2005-2008 ”Kontrola Twista i drugih efektora eptelno-

mezenhimne tranzicijeu karcinomu dojke”  Švicarske nacionalne fondacije za nauku, 

projekta “ Hepatitis C i njegove hronične posljedice”, kao i učesnik u projektu 

“Hantavirusi u Bosni i Hercegovini: mikrobiološki, epidemiološki i klinički aspekti” 

prihvaćenom od Akademije nauka Bosne i Hercegovine. Kao autor i koautor  objavio  

65 stručnih i naučnih radova, jednu knjigu, jednu monografiju, jedan priručnik, jedno 

poglavlje u knjizi, učestvovao na više međunarodnih konferencija. Područje posebnog 

profesionalnog interesa je patologija limforetikularnog sistema sa posebnim 

naglaskom na Hodgkin i non Hodgkin limfome.  

Mentorstvo magistarskog rada 
Halilbašić A. Evaluacija kliničkih i morfoloških osobina non Hodgkin limfoma, 

Magistarski rad, Medicinski fakultet, Univerzitet u Tuzli, 2003. 

 

Profesionalno iskustvo 
Na Zavodu za patologiju Poliklinike radi dvadeset i jednu godinu i ima značajno 

iskustvo iz oblasti autopsijske patologije, biopsijske dijagnostike svih organa i 

organskih sistema, iz oblasti hirurške patologije, histohemijskih, imunofluorescentnih, 

imunohistohemijskih i metoda in situ hibridizacije. Poseban interes i iskustvo u 

stručnom radu ima u oblasti hematopatologije. Osnivač laboratorije za 

imunohistohemiju, Odjeljenja za citogenetiku, Odjeljenja za molekularnu patologiju, 

Odjeljenja za protočnu citometriju kao i aktivni saučesnik u osnivanju odjeljenja 

citologije Zavoda za patologiju. U oblasti citološke dijagnostike najveće iskustvo ima 

sa respiratornom citologijom, citologijom tjelesnih šupljina, ginekološkom 

citologijom, kao i aspiracionom citologijom štitne žlijezde. 

 

Kretanje u struci 
1988. zaposlenje u Zavodu za patologiju SOUR RMC ”Dr.Mustafa Mujbegović” 

Tuzla 

1989. specijalizant patološke anatomije Zavodu za patologiju SOUR RMC 

”Dr.Mustafa Mujbegović” Tuzla 

1989. godine asistent na Katedri za patološku anatomiju Medicinskog fakulteta 

Univerziteta u Tuzli 

1992. Načelnik Zavoda za patologiju SOUR RMC ”Dr.Mustafa Mujbegović” Tuzla 

1993. polaganje specijalističkog ispita iz patološke anatomije 

1996. viši asistent na Katedri za patologiju Medicinskog fakulteta Univerziteta u Tuzli 

1999. zvanje Primarijus 

1999. odbrana magistarskog rada 

2001. odbrana doktorske disertacije 

2002. Docent na predmetu Patologija Medicinskog fakulteta Univerziteta u Tuzli 

2003. Direktor Poliklinike za mikrobiologiju, patologiju, imunologiju i molekularnu 

medicinu 

2005. Direktor Poliklinike za laboratorijsku dijagnostiku 

2007. Šef Katedre za medicinsku dijagnostiku i molekularnu medicinu medicinskog 

fakulteta Univerziteta u Tuzli  

2007. Vanredni profesor na predmetu Patologija Medicinskog fakulteta Univerziteta u 

Tuzli 

2007. Medicinski direktor JZU Univerzitetski klinički centar Tuzla 

2008. član Senata JU Univerzitet u Tuzli 

2009. VD Direktor JZU Univerzitetski klinički centar Tuzla 

2009.  Direktor JZU Univerzitetski klinički centar Tuzla 

 

 

Druge profesionalne aktivnosti 
Član tima za transplantaciju bubrega JZU UKC Tuzla. Od 2000. godine stalni član 

onkološkog konzilijuma Univerzitetskog kliničkog centra u Tuzli, a od 2004. član 

hematološkog konzilijuma i tima za transplantaciju koštane srži.  

Od 2004. do 2006. godine Predsjedavajući komisije za javne nabavke JZU UKC 

Tuzla. 

Od 2007. godine predsjednik Tima za implementaciju DRG sistema u Federaciji BiH, 

Federalnog ministrarstva zdravstva. 

Od 2009. godine član tima za implementaciju DRG sistema u sklopu projekta IPA 

Fishe Ministarstva civilnih poslova Vijeća ministara BiH 

  

Društvene aktivnosti 
Bio je poslanik prvog saziva Skupštine Ljekarske komore Tuzlanskog kantona i 

potpredsjednik njene Komisije za deontologiju. 

 

Članstva 
Udruženje onkologa BiH 

Udruženje patologa i laboratorijskih tehničara u patologiji FBiH 

 

Strani jezici 
Govori tečno engleski. 

